
Dr Gmoidrat 
 
Dr Bürgermoischter ond seine Leit, 
die bildat da Gmoidrat  - scho früher ond heit. 
 
Do deant se streita über des ond sell, 
ond a mancha Abstimmung god au recht schnell. 
 
Schwarze, Rote, Greane ond Freie beratad übers  
alde ond Nuie. 
 
Jetzt wendse baue a nuis Haus  
ond  brangats net na,  oh welcher Graus. 
 
Dr oi wills hoch dr andre nieder, 
dr oine nui - dr andre bieder. 
 
Einigkeit des isch a Tugend, 
des lernt ma früher - - en dr Jugend. 
 
Ond wia des gat des zeugat mir, 
denn mir send glei -  für was dafür. 
 
A Musikerheim für ons zom Proba, 
des wär sche, do dädat mir Eich Loba. 
 
Die Hände hoch wer isch dafür, 
do kennt ma Probe zom guata Bier. 
 
Hend  dr gsea wia des wohl gat, 
ma braucht net streita -  Tag für Tag. 
 
Also Ihr Gmoidrät liabe Herra, 
nemmt eich a Beispiel - -na kennts was werra !  
 
A nuies Haus des ich o.k. 
aber a Musikerheim  - des wär doch sche !!  


